
Inatsisartunut ilaasortaq Nikolaj Jeremiassen 
Inatsisartut 
/MAANI 
 

Tunisineq ataavartinniarlugu Kangaatsiap eqqaani tunitsiviliisoqarnissaanut 
tunngatillugu Naalakkersuisut tamatumuuna pilersaaruteqarnersut pillugu § 37 
tunngavigalugu apeqquteqaammut nr. 2014-159-imut akissuteqaat 

 

 

Inatsisartut Suleriaasissaanni § 37, imm. 1 naapertorlugu Kangaatsiap eqqaani ataa-

vartumik tunitsiveqannginneq pillugu Naalakkersuisunut apeqquteqaateqarputit. 

Apeqqutigineqartoq uannut akisassanngortinneqarsimavoq. 

 

 

 

 

Apeqqut: 

 

1. Kangaatsiap eqqaani ataavartumik tunitsiveqannginneq aalisartunut killiliisoq 

aaqqiiviginiarlugu Naalakkersuisut qanoq tamatumuuna pilersaaruteqarpat? 

Aalisartut ataavartumik tunisisalernissaat siunertaralugu. 

 

 

 

Akissuteqaat: 

1)-imut  

Kangaatsiaq illoqarfittut Royal Arcticip kiisalu Namminersorlutik Oqartussat akornanni 

kiffartuussinissaq pillugu isumaqatigiissutaannut ilaavoq. Isumaqatigiissut tamanna naa-

pertorlugu nunaqarfiit sapaatip akunnera allortarlugu tikinneqartartussaapput.  

Matumanili Kangaatsiaq aamma Qeqertarsuaq sapaatip akunnikkaartumik ukioq naal-

lugu tikinneqartarput. Aammattaaq qinnuiginnittoqarnera malillugu tamatuma saniatigut 

arlaleriarluni pajuttoqartarpoq, pingaartumik aasaanerani annerusumik pisariaqartitsiso-

qarnerata nalaani. 

Taamatut saniatigut pajuttortarnermut ilaatigut pissutaasarsimavoq nioqqutissat illoqar-

fimmut assartorneqartartut illoqarfimmiillu assartugassat annertusarneri. 

Akulikinnerusumik tikittoqartarnera ukiut kingulliit arlaqartut atugaasimavoq, tamatumuu-

na pisariaqaleraangat aammalu sikup tamanna ajornartinngikkaangagu. 

Aammattaaq Royal Greenland A/S ilisimatitsivoq container-inik 20 fods-inik marlunnik 

pisisimallutik Kangaatsiami qerisunut saniatigut uninngasuusivittut atugassanik, aamma 

Ikerasaarsummi uninngasuusiviit ilaqqinniarlugit container-inik nillataartitsivinnik marlun-

nik  piniarnissamut periarfissaqarnersoq Royal Greenland A/S-p misissorpaa. Royal 

Greenland A/S-p aammattaaq ilisimatitsissutigaa ukiup sinneranut, qaammatit qulit 

miss. nalinginnaasumik tunisassiassat Kangaatsiami amigaataasarmata.  

Naggataagut Naalakkersuisut Kaangaatsiami kiisalu Kangaatsiap eqqaani 

tunisassiortunit umiarsualiinissamik qinnuteqaammik tigusaqarsimanngillat, 

tunisassiortunit umiarsualiinissamik qinnuteqartoqassappat suleriaatsit naliginnaasut 

toqqammavigalugit nalilersuineq ingerlanneqarumaarpoq. 

Inussiarnersumik inuulluaqqusillunga 

